O B A V J E Š T E NJ E 
 O POKRETANJU POSTUPKA DODJELE PODRUČJA DJELOVANJA VETERINARSKIM STANICAMA  NA PODRUČJU TUZLANSKOG KANTONA NA EPIZOOTIOLOŠKOJ JEDINCI TEOČAK I SAPNA 
Članom 16. stav 2. Pravilnika o uslovima za osnivanje i obavljanje veterinarske djelatnosti i načinu dodjele područja djelovanja („Službene novine Federacije Bosne i Hercegovine“, 5/16, u daljem tekstu: Pravilnik) propisano je da se „pod područjem djelovanja u smislu Pravilnika podrazumijeva se geografsko područje jednog sela, opčine ili područje koje obuhvata više sela ili općina sa jasnim administrativnim ili geografskim granicama unutar područja kantona“.

Članom 18. stav 2. Pravilnika, propisano je da „kantonalno ministarstvo na osnovu utvrđene kategorizacije izrađuje grafički prikaz granica područja djelovanja te obavještava veterinarske stanice sa svog epizootiološkog područja o pokretanju postupka dodjele područja djelovanja“. 
Članom 20. stav (3) Pravilnika propisano je da nakon isteka roka za koji su područja djelovanja dodijeljena kantonalno ministarstvo će ponoviti postupak dodjele područja djelovanja u skladu sa članom 18. stav (2) Pravilnika.

Odlukom o pokretanju postupka dodjele područja djelovanja veterinarskim stanicama na području Tuzlanskog kantona na epizootiološkoj jedinici Teočak i Sapna broj: 04/1-18-20-006421/26 od 09.03.2026. godine,  kao područje djelovanja određeno je geografsko područje mjesne zajednice unutar epizootiološke jedinice.

 Shodno gore navedenom pozivamo Veterinarske stanice na području Tuzlanskog kantona da u skladu sa članom 19. Pravilnika, na Obrascu broj: 2 (prilog), podnesu zahtjev za dodjelu područja djelovanja na epizootiološkim jedinicama: Teočak (Bilalići-Uzunovići, Centar Teočak-Krstac, Jasikovac, Snježnica, Stari Teočak-T.Brdo, Husejnovići) i Sapna (Baljkovica, Donji Zaseok, Goduš, Kobilići, Kovačevići, Kraljevići, Međeđa, Nezuk, Rastošnica, Sapna, Skakovica, Vitinica, Zaseok, Žuje-Šarci)  te prilože traženu dokumentaciju. Prilog ove obavijesti je i Spisak područja djelovanja po općinama.
Zahtjev za dodjelu područja djelovanja za epizootiološku jedinicu Sapna u skladu sa članom 16. stav (5) i (6) može podnijeti registrovana veterinarska stanica na epizootiološkoj jedinici koja posjeduje rješenje o obavljanju veterinarske djelatnosti.
Jedna veterinarska stanica može podnijeti zahtjev za jedno ili više područja djelovanja unutar jedne epizootiološke jedinice na kojoj ima registrovanu djelatnost.
Članom 16. stav 7. Pravilnika propisano je da „ ako na epizootiološkoj jedinici ne postoji registrovana veterinarska stanica koja ispunjava uslove propisane Pravilnikom ili u slučaju da je postojećoj veterinarskoj stanici oduzeto područje djelovanja zbog uočenih nepravilnosti u radu, područje djelovanja dodijeliće se zainteresovanim veterinarskim stanicama iz susjedne ili druge općine odnosno grada u skladu sa odredbama Pravilnika“.

 Obzirom da na epizootiološkoj jedinici Teočak ne postoji registrovana veterinarska stanica koja ispunjava uslove propisane Pravilnikom, područje djelovanja dodijeliće se zainteresovanim veterinarskim stanicama iz susjedne ili druge općine, odnosno grada u skladu sa odredbama Pravilnika. (Veterinarske stanice koje budu aplicirale za dodjelu područja djelovanja na epizootiološkoj jedinici Teočak, a kojima je u ranije provedenom postupku već dodjeljeno neko od područja djelovanja na epizootiološkoj jedinici za koju su registrirane, trebaju voditi računa o broju uposlenih veterinara odnosno o odredbi Pravilnika da „veterinar iz jedne ambulante može biti prijavljen samo za jedno područje djelovanja“).
 Rješenje o dodjeli područja djelovanja veterinarskoj stanici Ministarstvo poljoprivrede, šumarstva i vodoprivrede Tuzlanskog kantona dodjeljuje na period od pet godina. 
Zahtjev za dodjelu područja (Obrazac broj 2) može se podnijeti Ministarstvu poljoprivrede, šumarstva i vodoprivrede najkasnije u roku od 8 dana od dana objavljivanja Odluke o pokretanju postupka u dnevnom listu „Večernji list BH“ Mostar.

Neblagovremeni zahtjevi se neće uzeti u razmatranje!

Pored dokumentacije propisane u Obrascu 2, zainteresovane veterinarske stanice su dužne priložiti i spisak uposlenih doktora veterinarske medicine izdat od nadležne Porezne ispostave iz kojeg je vidljivo zanimanje, osnov osiguranja i radno vrijeme uposlenih!

Zahtjevi se dostavljaju u Centralnu pisarnicu - Ured za zajedničke službe kantonalnih organa, lično ili preporučeno poštom, u zatvorenoj koverti na adresu: Fra Grge Martića br. 8, 75000 Tuzla. 

Na koverti naznačiti: za Ministarstvo poljoprivrede, šumarstva i vodoprivrede Tuzlanskog kantona – Zahtjev za dodjelu područja djelovanja veterinarskim  stanicama na epizootiološkoj jedinici Teočak i Sapna (NAZNAČITI ZA KOJU EPIZOOTIOLOŠKU JEDINICU SE PODNOSI PRIJAVA)– NE OTVARATI.

Na koverti, takođe, navesti i podatke o podnosiocu zahtjeva (naziv pravnog lica, adresa sjedišta, broj telefona).

